
ᓈᓴᐅᑎᓕᒃ 8 
 

ᐱᖁᔭᖅ ᐋᖅᑭᒋᐊᕈᑕᐅᔪᖅ ᐃᖅᑲᖅᑐᐃᕕᖕᒥ ᓴᖅᑭᑕᐅᒍᑏᑦ ᐱᖁᔭᖓᓐᓂᒃ 
(ᐊᖏᕈᑕᐅᔪᖅ ᑏᓰᒻᕕᕆ 01, 2004) 

 
ᑲᒥᓯᓇᒋᔭᐅᔪᖅ ᓄᓇᕗᒻᒧᑦ, ᐅᖃᐅᔾᔭᐅᓪᓗᓂ ᐊᖏᕈᑕᐅᓪᓗᓂᓗ ᒪᓕᒐᓕᐅᖅᑎᓄᑦ, 
ᐊᑐᓕᖅᑎᑦᑎᕗᖅ ᐅᑯᓂᖓ: 
 
1. ᐃᖅᑲᖅᑐᐃᕕᖕᒥ ᓴᖅᑭᑕᐅᒍᑏᑦ ᐱᖁᔭᖓᑦ ᐋᖅᑭᒋᐊᖅᑕᐅᕗᖅ ᑖᑦᓱᒧᖓ ᐱᖁᔭᕐᒧᑦ 
 
2. ᐃᓚᖓ 31 ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “37” ᐊᒻᒪᓗ ᐃᓇᖏᖅᑕᐅᓪᓗᓂ 
ᐆᒧᖓ “37.1”.  
 
3. ᑖᒃᑯᐊ ᐃᓚᒋᐊᖅᑕᐅᔪᑦ ᑭᖑᓂᐊᒍᑦ ᐃᓚᖓᑕ 37:  
 
 

ᖃᕆᑕᐅᔭᒃᑯᑦ ᐅᓂᒃᑳᖁᑎᒋᔭᐅᔪᑦ 
 

ᑐᑭᖏᑦ 
37.1. (1) ᑕᕝᕙᓂ ᐃᓚᖓᓂ, 
 
“ᑲᑎᖅᓱᖅᑕᐅᓯᒪᔪᑦ” ᑐᑭᖃᖅᐳᖅ, ᖃᓄᑐᐃᓐᓇᖅ, ᖃᐅᔨᒪᔭᐅᔪᒃᓴᓂᒃ ᐃᓱᒪᒋᔭᐅᔪᓂᒡᓘᓐᓃᑦ; 
(data) 
 
“ᖃᕆᑕᐅᔭᒃᑯᑦ ᐅᓂᒃᑳᖁᑎᒋᔭᐅᔪᑦ” 

(ᐃ) ᑐᑭᖃᖅᑐᖅ ᑲᑎᖅᓱᖅᑕᐅᓯᒪᔪᑦ ᐅᓂᒃᑳᖁᑎᒋᔭᐅᓕᖅᑐᑦ ᐅᕝᕙᓘᓐᓃᑦ 
ᐸᐸᑕᐅᔪᑦ ᓱᓇᒃᑯᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᐊᓯᖓᒍᓪᓘᓐᓃᑦ, 
ᖃᓄᑐᐃᓐᓇᖅ ᐅᖃᓕᒫᖅᑕᐅᔪᓐᓇᖅᑐᒃᑯᑦ ᐅᕝᕙᓘᓐᓃᑦ 
ᖃᐅᔨᔭᐅᔪᓐᓇᖅᑐᒃᑯᑦ ᑭᓇᑐᐃᓐᓇᕐᒧᑦ ᖃᕆᑕᐅᔭᒃᒧᓪᓘᓐᓃᑦ 
ᐊᓯᐊᒍᑐᐃᓐᓇᕐᓘᓐᓃᑦ ᓴᓇᕐᕈᑎᒃᑯᑦ, ᐊᒻᒪᓗ 

(ᐱ) ᐃᓚᒋᔭᖃᖅᑐᖅ ᑕᑯᔭᒐᒃᓴᓂᒃ, ᑎᑎᕋᖅᑕᐅᓯᒪᔪᓂᒃ ᐅᕝᕙᓘᓐᓃᑦ ᐊᓯᐊᒍᑦ 
ᓴᖅᑭᑕᐅᓯᒪᔪᓂᒃ ᑲᑎᖅᓱᖅᑕᐅᓯᒪᔪᓂᒃ, ᐊᓯᐊᒎᖅᑐᒃᑯᑦ ᐅᖃᐅᓯᕆᔭᐅᔪᓂ 
ᐃᓚᒃᑲᓐᓂᖓᓂ (6); (electronic record) 

 
“ᖃᕆᑕᐅᔭᒃᑯᑦ ᐅᓂᒃᑳᖁᑎᒋᔭᐅᔪᓂᒃ ᐊᐅᒪᑦᓯᔾᔪᑎ” ᐃᓚᖃᖅᑐᖅ ᖃᕆᑕᐅᔭᒃᑰᖅᑐᓂᒃ 
ᐊᓯᖏᓐᓂᒡᓘᓐᓃᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐅᓂᒃᑳᖁᑎᒋᔭᐅᔪᑦ ᐅᓂᒃᑳᓐᖑᖅᑎᑕᐅᕝᕕᖏᓐᓂᑦ 
ᐅᕝᕙᓘᓐᓃᑦ ᐸᐸᑕᐅᓂᖏᓐᓂᑦ, ᐊᒻᒪᓗ ᖃᓄᑐᐃᓐᓇᖅ ᐃᓕᖓᓂᖃᖅᑐᓂᒃ ᐅᓂᒃᑳᓐᖑᕈᑎᓂᒃ 
ᐊᒻᒪᓗ ᐸᐸᑕᐅᓂᖏᓐᓂᒃ ᖃᕆᑕᐅᔭᒃᑯᑦ ᐅᓂᒃᑳᖁᑎᒋᔭᐅᔪᓂᒃ. (electronic record system) 

ᐊᑐᓕᖅᑎᑕᐅᓂᖓ 
 (2) ᑕᒪᓐᓇ ᐃᓚᖓ ᐊᓯᔾᔨᕈᑕᐅᙱᑦᑐᖅ ᑎᑎᕋᖅᓯᒪᙱᑦᑐᓂᒃ ᒪᓕᒐᕐᓂᒃ ᐅᕝᕙᓘᓐᓃᑦ 
ᒪᓕᒐᖅᑎᒎᖅᑐᓂᒃ ᓴᖅᑭᑕᐅᔪᓐᓇᕐᓂᖏᑦ ᐅᓂᒃᑳᖁᑎᒋᔭᐅᔪᑦ, ᐱᙱᑕᑐᐊᕆᓪᓗᒋᑦ ᒪᓕᒐᕆᔭᐅᔪᑦ 
ᓱᓕᓂᕋᐃᓂᕐᒧᑦ ᐊᒻᒪᓗ ᐊᑲᐅᓛᓂᒃ ᓇᓗᓇᐃᕈᑎᓂᑦ ᓴᖅᑭᑕᐅᔪᓐᓇᖅᑐᓂᒃ.  
 
ᐃᖅᑲᖅᑐᐃᕕᐅᑉ ᐱᒃᓴᖅᑐᓂᖃᕐᓂᖓ ᑲᒪᔭᕆᐊᒃᓴᖅ ᖃᕆᑕᐅᔭᒃᑯᑦ ᓇᓗᓇᐃᕈᑎᓂᒃ 

(3) ᐃᖅᑲᖅᑐᐃᕕᒃ ᑲᒪᔪᓐᓇᖅᑐᖅ ᓇᓗᓇᐃᕈᑎᓂᒃ ᓴᖅᑭᑕᐅᔪᓂᒃ ᐊᑖᓂ ᑖᑦᓱᒪ ᐃᓚᖓᑕ 
ᐊᒻᒪᓗ ᐊᑐᓕᖅᑎᑦᑎᓗᓂ ᖃᓄᑐᐃᓐᓇᖅ ᑎᑎᕋᖅᓯᒪᙱᑦᑐᒃᑯᑦ ᒪᓕᒐᕆᔭᐅᔪᓂᒃ ᐅᕝᕙᓘᓐᓃᑦ 
ᒪᓕᒐᕆᔭᐅᔪᓂᒃ ᐱᔾᔪᑎᖃᖅᑐᓂᒃ ᓴᖅᑭᑕᐅᔪᓐᓇᕐᓂᖏᑦ ᐅᓂᒃᑳᖁᑎᒋᔭᐅᔪᑦ.  

 
ᐱᓪᓚᑦᑖᖑᓂᖏᓐᓂᒃ ᓇᓗᓇᐃᖅᑕᐅᓯᒪᒋᐊᖃᕐᓂᖏᑦ ᖃᕆᑕᐅᔭᒃᑯᑦ ᐅᓂᒃᑳᖁᑎᒋᔭᐅᔪᑦ 
 (4) ᑭᓇᑐᐃᓐᓇᖅ ᓴᖅᑭᑎᑦᓯᒍᒪᔪᖅ ᖃᕆᑕᐅᔭᒃᑯᑦ ᐅᓂᒃᑳᖁᑎᒋᔭᐅᔪᒥᒃ 
ᐃᖅᑲᖅᑐᐃᕕᒃᑰᖅᑐᒃᑯᑦ ᐃᒪᐃᒋᐊᓖᑦ ᓇᓗᓇᐃᖅᓯᓯᒪᓗᑎᒃ ᐱᓪᓚᑦᑖᖑᓂᖓᓂᒃ ᐃᑲᔪᕈᑎᐅᔪᓂᒃ 
ᐱᑕᖃᖅᑎᑦᑎᓗᑎᒃ ᑕᐃᒪᐃᓐᓂᖓᓂᒃ ᑖᓐᓇ ᐅᓂᒃᑳᖁᑎᒋᔭᐅᔪᖅ ᑕᐃᒪᐃᑦᑑᓂᖓ 
ᓇᓗᓇᕈᓐᓃᕈᑎᒃᓴᖓᓂᒃ.  
 
ᐊᑐᓕᖅᑎᑕᐅᓂᖓ ᐊᑲᐅᓛᖅ ᓇᓗᓇᐃᖅᑕᐅᔪᑦ ᒪᓕᒐᖓᑦ 
 (5) ᒪᓕᒡᓗᒍ ᐃᓚᒃᑲᓐᓂᖓ (6), ᖃᓄᑐᐃᓐᓇᖅ ᐃᖅᑲᖅᑐᐃᕕᒃᑰᖅᑎᑕᐅᔪᖅ 
ᑕᐃᒪᓐᓇᐃᑦᑐᖃᖅᑎᓪᓗᒍ ᐊᑲᐅᓛᒥᒃ ᓇᓗᓇᐃᕈᑕᐅᔪᒥᒃ ᒪᓕᒐᕐᒥᒃ ᐊᑐᖅᑎᑕᐅᕗᖅ ᖃᕆᑕᐅᔭᒃᑯᑦ 
ᐅᓂᒃᑳᖁᑎᒥᒃ, ᑕᑎᒋᔭᐅᔪᓐᓇᕐᓂᖓ ᒪᓕᒃᑕᐅᓪᓗᓂ ᐊᐅᓚᔾᔪᑎᐅᔪᖅ ᐅᕝᕙᓘᓐᓃᑦ ᐸᐸᑦᓯᕕᐅᔪᖅ. 
 
ᐅᓂᒃᑳᖁᑎᒋᔭᐅᑦ ᓱᓇᑕᖃᕆᐊᖃᕐᓂᖏᑦ 
 (6) ᖃᓄᑐᐃᓐᓇᖅ ᐃᖅᑲᖅᑐᐃᕕᒃᑰᖅᑐᖃᖅᑎᓪᓗᒍ, ᖃᕆᑕᐅᔭᒃᑰᖅᑐᖅ 
ᑎᑎᕋᓐᖑᖅᑎᑕᐅᓯᒪᔪᖅ ᐊᑐᖅᑕᐅᖏᓐᓇᖃᑦᑕᖅᑎᓪᓗᒍ, ᐅᓂᒃᑳᓕᐊᖑᒍᑎᒋᔭᐅᓪᓗᓂ 
ᐊᑐᖅᑕᐅᓪᓗᑎᒡᓗ ᐃᓗᓕᖏᑦ, ᑎᑎᕋᖅᑕᐅᓯᒪᓂᖓ ᐊᑲᐅᓛᖑᓂᕋᖅᑕᐅᔪᑦ ᓴᖅᑭᑕᐅᓯᒪᔪᓂᒃ 
ᐊᑐᕆᐊᖃᖅᑐᖃᖅᑎᓪᓗᒋᑦ. 
 
ᓇᓗᓇᐃᖅᑕᐅᓂᖓ ᑕᑎᒋᔭᐅᔪᓐᓇᕐᓂᖓ ᖃᕆᑕᐅᔭᒃᑯᑦ ᐅᖃᓕᒫᒐᓕᐅᕈᑎᒥᒃ 

(7) ᐊᓯᐊᒍᑦ ᓇᓗᓇᐃᖅᑕᐅᔪᖃᖅᓯᒪᙱᑎᓪᓗᒍ, ᓇᓗᓇᐃᖅᑕᐅᓂᖓ ᑕᑎᒋᔭᐅᔪᓐᓇᕐᓂᖓ 
ᖃᕆᑕᐅᔭᒃᑯᑦ ᐅᖃᓕᒫᒐᓕᐅᕈᑎᒥᒃ ᐅᕝᕙᓘᓐᓃᑦ ᖃᓄᑐᐃᓐᓇᖅ ᓴᓇᔭᐅᒍᑎᒥᒃ ᖃᕆᑕᐅᔭᒃᑯᑦ 
ᐅᖃᓕᒫᒐᓕᐅᕐᓂᕐᒥᒃ ᐅᕝᕙᓘᓐᓃᑦ ᐸᐸᑦᓯᕕᐅᒍᑎᒥᒃ ᓇᓗᓇᐃᖅᑕᐅᔪᖅ ᐃᒪᐃᑉᐸ 

(ᐃ) ᓇᓗᓇᐃᖅᑕᐅᓯᒪᔪᖃᖅᐸᑦ ᐱᑕᖃᕐᓗᓂ ᐃᒪᐃᑦᑐᖃᖅᑎᓪᓗᒍ 
(i) ᖃᖓᑐᐃᓐᓇᒃᑯᑦ ᐱᑕᖃᖅᑎᓪᓗᒍ ᖃᕆᑕᐅᔭᒃᑰᖅᑐᓂᒃ 

ᐅᕝᕙᓘᓐᓃᑦ ᖃᕆᑕᐅᔭᐃᑦ ᐊᔾᔨᖏᑎᒍᑦ ᓴᓇᕐᕈᑎᐅᔪᖅ 
ᐃᖏᕐᕋᑦᑎᐊᖅᑎᓪᓗᒍ ᓱᕋᒃᓯᒪᒐᓂ, ᐅᕝᕙᓘᓐᓃᑦ 

(ii) ᖃᖓᑐᐃᓐᓇᒃᑯᑦ ᐱᑕᖃᖅᑎᓪᓗᒍ ᖃᕆᑕᐅᔭᒃᑰᖅᑐᓂᒃ 
ᐅᕝᕙᓘᓐᓃᑦ ᖃᕆᑕᐅᔭᐃᑦ ᐊᔾᔨᖏᑎᒍᑦ ᓴᓇᕐᕈᑎᐅᔪᖅ 
ᐃᖏᕐᕋᑦᑎᐊᙱᑎᓪᓗᒍ, ᑭᓯᐊᓂᓕ ᐃᖏᕐᕋᑦᑎᐊᙱᓐᓂᖓ 
ᓱᕐᕋᐃᓚᐅᙱᑎᓪᓗᒍ ᑕᑎᒋᔭᐅᔪᓐᓇᕐᓂᖓᓂ ᑎᑎᖃᓂᒃ 
ᓴᓇᕐᕈᑎᓂᒃ; 

(ᐱ) ᓇᓗᓇᐃᖅᑕᐅᓯᒪᒃᐸᑦ ᐃᒪᓐᓇ ᖃᕆᑕᐅᔭᒃᑯᑦ ᐅᓂᒃᑳᓕᐊᖑᔪᖅ 
ᓴᓇᔭᐅᓚᐅᕐᓂᖓ ᐅᕝᕙᓘᓐᓃᑦ ᐸᐸᑕᐅᓚᐅᕐᓂᖓ ᐃᓛᒃᑰᖅᑐᒧᑦ 
ᐃᖅᑲᖅᑐᐃᕕᓕᕆᖃᑕᐅᔪᒧᑦ ᐃᑲᔪᙱᑦᑐᒥᒃ ᑖᑦᓱᒥᖓ ᓴᖅᑭᑎᑦᓯᔪᒥᒃ; 
ᐅᕝᕙᓘᓐᓃᑦ 

(ᑎ) ᓇᓗᓇᐃᖅᑕᐅᒃᐸᑦ ᑖᓐᓇ ᖃᕆᑕᐅᔭᒃᑯᑦ ᐅᓂᒃᑳᓕᐊᖑᔪᖅ 
ᓴᓇᔭᐅᓚᐅᕐᓂᖓ ᐸᐸᑕᐅᓚᐅᕐᓂᖓᓘᓐᓃᑦ ᐅᓪᓗᑕᒫᖅᓯᐅᑎᑐᑦ 
ᐃᓚᒋᔭᐅᙱᑦᑐᒧᑦ ᐃᖅᑲᖅᑐᐃᕕᓕᕆᔪᒧᑦ ᐊᒻᒪᓗ ᓇᖕᒥᓂᖅ 
ᓴᓇᓚᐅᙱᑎᓪᓗᒍ ᐸᐸᑦᓯᓚᐅᙱᑎᓪᓗᒍᓘᓐᓃᑦ ᐊᐅᓚᑕᐅᓗᓂ 
ᓴᕿᑎᑦᑎᔪᓃᖃᑕᐅᔪᒧᑦ ᑐᓂᓯᓂᐊᖅᑐᓂᒃ ᐅᓂᒃᑳᓕᐊᓂᒃ.  

 
ᐊᑐᒐᒃᓴᐃᑦ ᐋᖅᑭᒃᑕᐅᓯᒪᓂᖏᑕ ᑲᒪᒋᔭᐅᓂᖏᑦ 
 (8) ᐱᔾᔪᑎᒋᔭᐅᓪᓗᓂ ᓇᓗᓇᐃᖅᑕᐅᓂᖓ ᐱᖁᔭᐅᑉ ᐊᑐᖅᑕᐅᒍᓐᓇᕐᒪᖔᑦ ᖃᕆᑕᐅᔭᒃᑯᑦ 
ᐅᓂᒃᑳᓕᐊᖑᔪᖅ, ᓇᓗᓇᐃᖅᑕᐅᓯᒪᔪᑦ ᑐᓂᓯᔭᐅᔪᓐᓇᖅᑐᑦ ᖃᓄᑐᐃᓐᓇᖅ ᐃᖅᑲᖅᑐᐃᕕᓕᕆᔪᓄᑦ 
ᐊᑐᒐᒃᓴᐃᑦ ᐋᖅᑭᒃᑕᐅᓯᒪᔪᑦ ᐱᔾᔪᑎᖃᖅᑎᓪᓗᒋᑦ ᖃᕆᑕᐅᔭᒃᑯᑦ ᐅᓂᒃᑳᓕᐊᖑᔪᓂᒃ 
ᓴᓇᔭᐅᓂᐊᕐᓂᖏᓐᓂᒃ ᐊᒻᒪᓗ ᐸᐸᑕᐅᓂᐊᕐᓂᖏᓐᓂᒃ, ᑲᒪᒋᔭᖃᕐᓗᑎᒃ ᖃᓄᖅ ᓱᓇᒧᑦ 
ᐊᑐᖅᑕᐅᓇᔭᕐᓂᖓ ᐊᒻᒪᓗ ᖃᓄᐃᑦᑑᓂᖓ ᐱᔾᔪᑎᖓᓗ ᖃᕆᑕᐅᔭᒃᑯᑦ ᐅᓂᒃᑳᓕᐊᖑᔪᖅ. 
 
ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ 
 (9) ᐅᖃᐅᓯᕆᔭᐅᔪᑦ ᐱᔾᔪᑎᖃᖅᑐᑦ ᐊᑖᓂ ᐃᓚᖓ (6), (7), ᐊᒻᒪᓗ (8) 
ᐋᖅᑭᒃᑕᐅᔪᓐᓇᖅᑐᑦ ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎᒧᑦ ᑐᓂᓯᔫᑉ ᖃᐅᔨᒪᓂᖓ ᐃᓱᒪᒋᔭᖃᕐᓂᖓᓗ 
ᐊᑲᐅᓂᖅᐸᐅᔪᓂᒃ ᒪᓕᒃᑕᕆᔭᖃᕐᓗᑎᒃ. 
 
ᖃᐃᖁᓯᒪᙱᑕᒥᓂᒃ ᐊᐱᖅᓱᐃᓂᖅ 

(10) ᑭᓇᑐᐃᓐᓇᖅ ᐃᖅᑲᖅᑐᐃᕕᓕᕆᔪᖅ ᖃᐃᖁᓯᒪᙱᑕᒥᓂᒃ ᐊᐱᖅᓱᐃᔪᓐᓇᖅᑐᖅ 
ᓴᓇᓚᐅᖅᑐᒥᒃ ᓱᓕᓂᕋᕈᑎᒥᒃ ᑐᓂᔭᐅᓯᒪᔪᒥᒃ ᓇᓗᓇᐃᖅᑕᐅᖁᓪᓗᒍ ᒪᓕᒡᓗᓂ ᐊᑖᓂ 
ᐃᓚᒃᑲᓐᓂᖓ (9) 

(ᐃ) ᐃᒪᐃᑎᓪᓗᒍ, ᓱᓕᓂᕋᐃᔪᖅ ᐃᒪᐃᑉᐸᑦ, ᐊᐅᓚᑕᐅᒃᐸᑦ ᑖᑦᓱᒧᖓ, 
ᐊᑭᕋᖅᑐᕐᓂᖃᖅᑐᒧᑦ; ᐅᕝᕙᓘᓐᓃᑦ 

(ᐱ) ᐃᖅᑲᖅᑐᐃᕕᒃ ᐱᖁᔨᑎᓪᓗᒍ, ᖃᓄᑐᐃᓐᓇᖅ ᓱᓕᓂᕋᖅᑐᖅ. 


